
COMHAR 

 

TUAIRISC NA STIÚRTHÓIRÍ 2016-2017 

 

Is mian linn an tuairisc seo ar obair na cuideachta a chur os comhar na 

gcomhaltaí. 

 

Cruinnithe an Bhoird 

Tionóladh naoi gcruinniú den Bhord Stiúrtha ón gCruinniú Cinn-Bhliana 

anuraidh: 

 

12 Meán Fómhair 2016 

11 Deireadh Fómhair 2016 

5 Nollaig 2016 

10 Eanáir 2017 

14 Feabhra 2017  

21 Márta 2017 

25 Aibreán 2017 

29 Bealtaine 2017  

26 Meitheamh 2017 

  

Tá trí chruinniú eile le bheith ag an mBord i mbliana, i mí Meán Fómhair, mí 

Deireadh Fómhair agus mí na Nollag. 

 

Stiúrthóirí 

Ní raibh aon stiúrthóir nua i mbliana. D’éirigh Ciara Ní Éanacháin as a cúram 

i mí an Mheithimh 2016. 

 

Irisí na cuideachta 

 

Comhar  

Foilsíodh 12 eagrán den iris ó thús 2016 agus mór eagrán litríochta mhí na 

Márta ina measc. Thug na heagarthóirí cuireadh do scothscríbhneoirí na 

Gaeilge a bhfreagra féin a thabhairt ar chomóradh na bliana agus ar oidhreacht 

an Éirí Amach san eagrán speisialta seo. Bhí tóir faoi leith ar eagrán mhí na 

Nollag 2016 freisin, áit ar fógraíodh leabhar na bliana dar le painéal filí, 

scríbhneoirí, iriseoirí, léirmheastóirí agus foilsitheoirí.  

 

Lean Seán Tadhg Ó Gairbhí ina Eagarthóir i gcaitheamh na tréimhse ar fad 

agus is Máirtín Coilféir a bhí ina Eagarthóir Liteartha go dtí eagrán mhí 

Dheireadh Fómhair 2016. Tháinig Bridget Bhreathnach i gcomharbacht ar 

Mháirtín ansin mar aoi-eagarthóir liteartha d’eagrán mhí na Samhna, eagrán 

mhí na Nollag agus eagrán mhí Eanáir 2017. Thosaigh Tristan Rosenstock sa 

chúram mar Eagarthóir Liteartha mí Feabhra 2017 i ndiaidh chomórtas 

oscailte.  

   

Meastar gur leanadar ar an ardchaighdeán a bhí bainte amach le bliain roimhe 

sin maidir le scríbhneoireacht, le héagsúlacht an ábhair agus le críochnúlacht 

na hIrise. Anuas orthu siúd, aithnítear dúthracht Mark Wickham, dearthóir na 

hIrise, a bhíonn ag plé freisin le dearadh COMHARÓg.    

 

COMHARÓg 

Foilsíodh COMHARÓg, arís i rith na bliana faoi eagarthóireacht Áine Ní 

Ghlinn. Is í an aidhm atá aici daltaí iarbhunscoile a spreagadh le dul i mbun 

pinn.  Tá an tEagarthóir ag obair le hOireachtas na Gaeilge chun ‘ardán’ a 

thabhairt do bhuaiteoirí chomórtais liteartha na n-óg agus foilsítear duais 

iarrachtaí na gcomórtais san iris go minic. Foilsíodh dhá eagrán, eagrán 7 mí 

Dheireadh Fómhair 2016 agus eagrán 8 i mí Aibreáin 2017. Foilseofar eagrán 

amháin eile roimh dheireadh na bliana. 

  

COMHARTaighde: www.comhartaighde.ie 

Tréimhseachán bliantúil is ea COMHARTaighde a chuireann saothar 

scolártha ardchaighdeáin ar fáil do phobal na Gaeilge ar fud an domhain i 

réimsí éagsúla de léann na Nua-Ghaeilge. D’fhonn freastal ar an bpobal is 

leithne, tá an iris á foilsiú ar bhonn saor-rochtana trí mheán an idirlín. Fóram 

nua piarmheasta atá á sholáthar aici do thaighdeoirí agus tá an togra ag eascairt 

as traidisiún fada na hirise míosúla Comhar mar láthair smaointeoireachta 

agus as bunfhealsúnacht na hirise agus na heagraíochta maidir le scaipeadh 

thorthaí an léinn ar an bpobal is leithne. D’fhonn na caighdeáin idirnáisiúnta 

is airde a bhaint amach, tá an tionscadal á chur i gcrích i gcomhpháirt le 

foireann scoláirí as institiúidí éagsúla léinn in Éirinn agus thar lear. Sa dara 

heagrán, tá sraith alt taighde agus léirmheasanna ar leabhair nuafhoilsithe 

acadúla. I measc na scríbhneoirí san eagrán seo tá: Síobhra Aiken, Pádraig de 

Paor, Ríona Ní Churtáin, Caitlín Nic Íomhair, Síle Ní Mhurchú, Hugh 

Rowland, agus foireann scoláirí ó réimse an Oideachais (Gabrielle Nig 

Ghuidhir, Seán Ó Cathalláin agus Pádraig Ó Duibhir). Ar na hábhair a dtugtar 

aghaidh orthu, tá: léann na lámhscríbhinní, an fhoilsitheoireacht agus an 

chritic i dtréimhse na hAthbheochana, an t-aistriúchán liteartha, an 

nuafhilíocht, gluaiseacht na Gaeilge agus beartas teanga an stáit sna 1960idí, 

agus an Gaeloideachas. Tá léirmheasanna ó Mhichael Cronin, Pádraig Ó 

Liatháin, Michelle O Riordan agus Diarmuid Ó Sé ann chomh maith, a 

chuimsíonn réimse ábhar ón aistriúchán i litríocht na nÓg chuig saothar 

litríochta agus stair na teanga. 

 

Tá sé mar aidhm ag COMHARTaighde leas fóinteach a bhaint as an 

nuatheicneolaíocht chun taighde i léann na Nua-Ghaeilge a chur i láthair an 

phobail. Is féidir gach alt a fhoilsítear sa ríomhiris (i) a léamh ar líne, mar 

leathanach gréasáin; nó (ii) a íoslódáil i bhformáid PDF. Is féidir ailt ar an 

suíomh gréasáin a léamh ar chineálacha éagsúla gléasanna, idir ríomhairí 

deisce agus ghléasanna móibíleacha, agus is féidir leas a bhaint as saoráidí 

éagsúla cuardaigh agus brabhsála. Táthar in ann gluaiseacht go réidh idir na 

tagairtí i gcorp gach ailt agus an leabharliosta ach cliceáil ar an tagairt féin. 

Déantar tagairtí do logainmneacha Éireannacha a nascadh le hiontrálacha i 

mBunachar Logainmneacha na hÉireann (logainm.ie). Déantar tagairtí do 

dhuine ar bith a bhfuil iontráil aige sa Bhunachar Náisiúnta Beathaisnéisí 

Gaeilge (ainm.ie) a nascadh leis an suíomh sin chomh maith. Is féidir gach alt 

a íoslódáil i bhformáid PDF freisin.  

 

Bíonn sé seo áisiúil i gcás gur mian le duine alt a phriontáil agus a léamh nó i 

gcás nuair nach bhfuil ceangal idirlín ar fáil. Tá COMHARTaighde liostaithe 

anois sa Directory of Open Access Journals, an t-eolaire is údarásaí de 

thréimhseacháin phiarmheasta acadúla ar fud an domhain. Is é 

COMHARTaighde an chéad fhoilseachán Gaeilge a bhain áit sa DOAJ amach 

agus is mór an teist ar pholasaí piarmheastóireachta agus ar pholasaí saor-

rochtana na hirise é. Tá na hailt ar fad a foilsíodh ar an gcéad eagrán le feiceáil 

anois san eolaire agus fáil ag leabharlanna agus ag bunachair acadúla eile air. 

Cuirfear na hailt ar fad a fhoilseofar feasta ar an iris sa DOAJ freisin. Beidh 

teacht níos éasca ar COMHARTaighde ar fud na cruinne dá réir. Is féidir 

tuilleadh a léamh faoin DOAJ ag https://doaj.org/about. 

 

Foilseofar an triú heagrán de COMHARTaighde i Meán Fómhair 2017.  

 

Cistíocht  

Faigheann COMHAR maoiniú ó Fhoras na Gaeilge de bhun Scéim na n-Irisí 

Clóite. Seo í an tríú bliain den chonradh maoinithe (2015-2016-2017).   

Léiríonn an maoiniú seo cén muinín atá ag an bhForas i mbainistíocht 

COMHAR agus i gcaighdeán an ábhair scríofa a cuirtear ar fáil san iris. Tá an 

Bord Stiúrtha fíorbhuíoch den Fhoras ina thaobh seo. Fuair COMHAR 

deontas €8,000 ón gComhairle Ealaíon chun eagráin speisialta a foilsiú idir 

Aibreán 2016 – Márta 2017.  

http://www.ainm.ie/
http://www.ainm.ie/
https://doaj.org/about

Bainistíocht an Ghnó 

Tá Elly Shaw ina Feidhmeannach lán-aimseartha ó 2011 i leith.  Rinneadh í a 

athcheapadh i 2015. Tá cúram na díolaíochta, na cumarsáide agus an 

riaracháin uirthi. 

 

Láithreán gréasáin - COMHAR.ie  

Rinneadh an-obair ullmhúcháin ar an suíomh nua Comhar.ie le linn 2016 le 

go mbeadh ardán nua ar líne ag COMHAR a chuimseoidh láithreáin gréasáin 

úrnua do Comhar agus don inphrionta foilsitheoireachta LeabhairCOMHAR.  

Leis an gcéim nua seo, cuirfear tús le foilsiú comhuaineach ailt uile na hirise 

Comhar i gcló agus ar líne. Beidh teacht ar ábhar na hirise áit ar bith ar 

domhan tríd an suíomh gréasáin poiblí agus é inléite agus so-úsáidte ar gach 

saghas gléis. Cuirfidh áis chuardaigh chuimsitheach agus gnéithe 

idirghníomhacha eile le heispéireas na n-úsáideoirí ar an suíomh gréasáin. 

Samhlaítear go ndéanfaidh na leaganacha clóite agus ar líne den iris Comhar 

saibhriú ar a chéile agus iad ag soláthar deiseanna léitheoireachta i suímh ar 

leith, de réir nósanna agus spéiseanna an léitheora.  

Bhí toradh na hoibre sin le feiceáil ag seoladh a eagraíodh i gcomhpháirt le 

Raidió na Life nuair a sheol Éamonn Ó Dónaill, Stiúrthóir Oideachais le 

Gaelchultúr agus iar-eagarthóir na hirise Comhar, an suíomh nua ar an 

Déardaoin, 16 Márta ag ócáid lóin.  

Gné thábhachtach de na forbairtí nua seo ar Comhar.ie is ea na naisc atá 

cruthaithe idir láithreáin éagsúla COMHAR, mar atá, Comhar 

(comhar.ie/iris), LeabhairCOMHAR (comhar.ie/leabhair), COMHARÓg 

(comhar.ie/og), COMHARTaighde (comhartaighde.ie), agus Portráidí na 

Scríbhneoirí Gaeilge (portraidi.ie) — naisc a rachaidh i líonmhaire agus a 

éireoidh níos luachmhaire le himeacht ama.  

Na meáin shóisialta 

 

Twitter 

Tháinig fás suntasach ar leantóirí ár gcuntas Twitter ó 897 i 2015 go dtí 1630 

anois. An cuntas á úsáid i gcónaí chun ócáidí, ailt agus nuacht a scaipeadh ar 

ár leantóirí.  

 

Facebook 

http://comhar.ie/iris
http://comhar.ie/leabhair
http://comhar.ie/og
http://comhartaighde.ie/
http://portraidi.ie/

Mar an gcéanna lenár gcairde ar Facebook: 1469 i 2015 go dtí ós cionn 2500 

anois agus an-thábhacht leis an gcuntas mar uirlis margaíochta agus 

cumarsáide. Tá súil againn fógraí a ghlacadh ar ár leathanach i mbliana  

 

Instagram  

Cuntas nua ag Comhar anois agus 100 leantóir taobh istigh de seachtain ar an 

bhfód. 

 

Intéirneachtaí ollscoile agus oifige 

Tá naisc déanta ag COMHAR le ranna Gaeilge na n-ollscoileanna agus na 

gcoláistí agus tá taithí oibre á tairiscint againn do mhic léinn ar an 

iriseoireacht, margaíocht, díolaíocht nó forbairt áiseanna ar líne. Glacadh 

intéirnigh roimhe seo ó Ollscoil Chathair Bhaile Átha Cliath, Institiúid 

Teicneolaíochta Átha Cliath agus An Coláiste Ollscoile, Baile Átha Cliath. Tá 

COMHAR buíoch de ranna Gaeilge na gColáistí as tacú leis an scéim seo. 

Chuir na hintéirnigh le fuinneamh na hirise ó cuireadh tús leis an scéim agus 

meastar go bhfuil tairbhe le baint ag na mic léinn aisti freisin. Tá intéirneach 

ó gcúrsa Scríobh agus Cumarsáide na Gaeilge i gColáiste na hOllscoile Bhaile 

Átha Cliath ag obair san oifig faoi láthair (Meitheamh 2017) agus beidh sí linn 

ar feadh ocht seachtaine.  

 

Portráidí na Scríbhneoirí Gaeilge agus www.portraidi.ie  

Foilsíodh an leabhar eisceachtúil Portráidí na Scríbhneoirí Gaeilge i 

gcomhpháirt le Foras na Gaeilge le linn 2016 agus fógraíodh an láithreán 

gréasáin eiseamláireach www.portraidi.ie. Chur an  tOllamh  Declan Kiberd  

(Ollscoil  Notre  Dame)  an  leabhar  agus  láithreán  os  comhair  an  phobail 

ag ócáid spleodrach  i  Seomra  na gColún, san Ospidéal Rotunda i mBaile 

Átha Cliath ar 22 Meitheamh, 2016. 

  

Tá comhaid fuaime de chuid de na scríbhneoirí i mbun léitheoireachta ar a 

gcuid sleachta á dtaifeadadh faoi láthair, le cur leis an láithreán gréasáin agus 

chun gné na cartlainne a fhorbairt.  

 

Bhí ábhar mórtais faoi leith ann nuair a ghnóthaigh an suíomh 

www.portraidi.ie an chéad áit sa chomórtas náisiúnta Eir Spiders (Gradaim 

sa Teicneolaíocht Dhigiteach) don suíomh gréasáin is fearr i nGaeilge in 

Éirinn sa bhliain 2016. Bronnadh an gradam seo ar an suíomh ag searmanas 

ar an gCéadaoin 30 Samhain. Is mór an teist í an bua seo ar dhearadh an tsuímh 

agus ar a fheabhas mar áis tagartha, taighde agus foghlama do dhuine ar bith 

ar spéis leo litríocht na Gaeilge. Cúis bróid ar leith do rannpháirtithe an 

http://www.portraidi.ie/
http://www.portraidi.ie/

tionscadail is ea an t-aitheantas seo a bheith faighte ag an suíomh 

ceannródaíoch, stairiúil seo a bhfuil aidhm cartlannaíoch ag baint leis agus 

gan é ach cúpla mí ar an bhfód. 

 

Na grianghrafadóirí i gCéim 2 

Beidh na grianghraif sa chéim seo á nglacadh ag an bpainéal nuabhunaithe de 

cheathrar grianghrafadóirí, a ceapadh le teacht i gcomharbacht ar Mháire Uí 

Mhaicín chun cúram na portráidíochta a leanúint, ar fógraíodh a n-ainmneacha 

ag an ócáid sheolta i Má Nuad i mí na Samhna. Is iad Ronan Doherty, 

comhairleoir deartha agus teicniúil, Portráidí na Scríbhneoirí Gaeilge, Lára 

Ní Mhaoláin, léachtóir le Nua-Ghaeilge, Ollscoil Mhá Nuad, Seán Ó 

Mainnín, eagarthóir grianghrafadóireachta tuairisc.ie, agus Máirín Seoighe, 

scannánadóir agus bunaitheoir Scannáin Dobharchú. 

 

Na scríbhneoirí nua i gCéim 2 

Tionscadal ilchéimneach, ilbhliantúil is ea Portráidí na Scríbhneoirí Gaeilge. 

Sa chéad chéim den tionscadal cuireadh an leabhar agus an láithreán ar fáil 

bunaithe ar an gcartlann reatha phortráidí digiteacha. Sa dara céim den 

tionscadal, cuirfear portráidí dá bhfuil ann de scríbhneoirí eile na Gaeilge sna 

seánraí éagsúla leis an gcartlann seo go bliantúil chun an chartlann a iomlánú 

thar am. Beidh sé i gceist ocht sraith de phortráidí nua/ochtar scríbhneoirí a 

chur leis an mbunachar in aghaidh na bliana. Chuige sin, ba mhór le páirtithe 

an tionscadail an chéad liosta nua, liosta 2017, a bhaineann le Céim 2 den 

togra a roinnt ag mórsheoladh na Nollag de chuid COMHAR tráthnóna ar a 

6:30pm in Acadamh Ríoga na hÉireann i mBaile Átha Cliath. Is iad siúd: 

 

 Bríd Ní Mhóráin: file 

 Darach Mac Con Iomaire: drámadóir agus scríbhneoir scripte  

 Gearóid Mac Lochlainn: file 

 Joe Steve Ó Neachtain: gearrscéalaí, drámadóir, file agus úrscéalaí     

 Máire Nic Mhaoláin: aistritheoir agus eagarthóir  

 Orna Ní Choileáin: úrscéalaí agus scríbhneoir do pháistí   

 Regina Uí Chollatáin: Ceann ar Scoil na Gaeilge, an Léinn Cheiltigh 

agus an Bhéaloidis sa Choláiste Ollscoile, Baile Átha Cliath, agus 

scríbhneoir acadúil   

 Tadhg Ó Dúshláine, Iarléachtóir sinsearach le Nua-Ghaeilge in 

Ollscoil Mhá Nuad, file agus scríbhneoir acadúil 

Réiteofar portráidí den ochtar scríbhneoirí seo, móide eolas beathaisnéise agus 

sonraí gaolmhara eile sa chéad sé mhí de 2017 le poibliú faoi mhí na Nollag 

an bhliain seo chugainn, nuair a sheolfar an t-ábhar agus nuair a fhógrófar 

liosta 2018. Tá COMHAR agus Foras na Gaeilge thar a bheith buíoch do na 

scríbhneoirí agus na grianghrafadóirí a thoiligh a bheith páirteach sa togra 

spreagúil seo. Foilseachán stairiúil i mbliain stairiúil atá anseo; ceiliúradh ar 

an oidhreacht liteartha a chuir na scríbhneoirí seo ar fáil don teanga.  

 

Inphrionta LeabhairCOMHAR 

Ceapadh Caitríona Ní Dhúnáin ar tháille ina hEagarthóir Coimisiúnaithe 

Leabhar i mí Lúnasa i gcomharbacht ar Ursula Ní Chóill (a d’imigh agus 

tairiscint faighte de shaothar lánaimseartha sa Dáil). Athcheapadh í i gcúram 

méadaithe ina Feidhmeannach Foilsitheoireachta Leabhar ag tús mhí Feabhra 

ar chonradh dhá bhliain. Foilsíodh na leabhair seo a leanas i 2016 le tacaíocht 

airgid ó Chlár na Leabhar Gaeilge/Foras na Gaeilge/An Chomhairle Ealaíon 

nó le tacaíocht ó Choiste Léann na Gaeilge in Acadamh Ríoga na hÉireann: 

 

Smaointe Beaga Cumhachtacha le Pól Ó Cainín (Foghlaimeoir Fásta) 

Foghlaí Mara Monte Carlo le hÓrna Ní Choileáin (An Saol Óg) 

Scéalta Nuachta le Deaglán de Bréadún  

Solas ar na Dumhchannaí: Aistí i gcuimhne ar Mhuiris Ó Meara  

Eagarthóirí: Ailbhe Ní Ghearbhuigh agus Siún Ní Dhuinn 

Hata Oisín le hÁine Ní Ghlinn/Carol Betera (An Saol Óg) 

Ag Siúl an Bhealaigh Mhóir Aistí in Ómós don Ollamh Nollaig Mac Congáil  

Eagarthóirí: John Walsh agus Peadar Ó Muircheartaigh 

 

Foilseofar na leabhair seo a leanas i mbliana: 

 

Luíse Gabhánach Ní Dhufaigh le Celia de Fréine (Doras Feasa) 

Cúirt an Mheán Oíche le C. de Fréine & F. Ní Ghallchobhair (Doras Feasa) 

I gCochall mo Chroí le Bríd Ní Mhóráin (Téad na Filíochta) 

Leathbhádóirí le Marie Whelton (Foghlaimeoir Fásta) 

Faye le Meadhbh Ní Eadhra (Guth Nua) 

Alan Titley  le Máirtín Coilféir  

 

Ócáid Cheiliúrtha na Nollag 

Tionóladh ócáid mhór na Nollag san Acadamh Ríoga i mBaile Átha Cliath  

Dé Céadaoin 7 Nollaig. Bá é Éamon Gilmore a bhí ina aoi agus a sheol eagrán 

mhí na Nollag na hirise agus leabhar nua le Deaglán de Bréadún: Scéalta 

Nuachta.  

Ócáidí agus seoltaí eile 

Bhí Comhar i láthair ag na hócáidí seo a leanas i rith na bliana:  

 

 An tOireachtas 2016, Cill Airne – seastán & dhá ócáid: seoladh an 

leabhair Solas ar na Dumhchanaí  & ócáid Portráidí le Celia de 

Fréine agus Proinsias Mac a’Bháird  

 IMRAM, BÁC – díol irise  

 Seoladh leabhair Portráidí, Rotunda, BÁC 

 An Tionól Teagasc 2016, Institiúid Oideachais Marino – seastán  

 Comhdháil in OÉ, Gaillimh  – seoladh Ag Siúl an Bhealaigh Mhóir  

 Féile Leabhar BhÁC, Smock Alley  - seoladh leabhar Hata Oisín  

 Comhdháil UCD Torthaí na Réamhlóide, BÁC – seastán  

 Seoladh ComharTaighde, Acadamh Ríoga na hÉireann, BÁC 

 Scoil Gheimhridh Merriman 2017, Coláiste Phádraig DCU – seastán  

 Seoladh Comhar.ie i gcomhpháirt le Raidió na Life, oifigí 

Gaelchultúr, BÁC  

 

Plean margaíochta Aibreán 2017 – Márta 2018  

Tá plean margaíochta i bhfeidhm anois a chlúdaíonn margaíocht, poiblíocht, 

fógraíocht, díolachán na hirise agus na leabhair agus ardú feasachta ar 

ghníomhaíochtaí eile an chomhlacha. Tá tosaíochtaí sé mhí le baint amach 

roimh dheireadh na bliana seo; ina measc comórtais ar líne, lascainí, feachtais 

bolscaireachta agus plé leis na meáin shóisialta.  

 

Buíochas   

Gabhann stiúrthóirí COMHAR buíochas le: 

 Foireann COMHAR: 

o Elly Shaw, as gach aon ní a dhéanann sí do COMHAR Teo;  

o Caitríona Ní Dhúnáin, a stiúraigh inphrionta 

LeabhairCOMHAR; 

 Páirtnéirí maoinithe COMHAR:  

o Foras na Gaeilge;  

o An Chomhairle Ealaíon;  

o An Chomhairle um Oideachas Gaeltachta agus Gaelscolaíochta;  

o Coiste Léann na Gaeilge, Acadamh Ríoga na hÉireann;   

 Daithí Ó Maolchoille, a rinne iniúchadh ar na cuntais; 

 Ronan Doherty a chomhoibrigh linn ar Comhar.ie agus ar thógraí 

éagsúla teicniúla i gcaitheamh na bliana;   

 Comhar: Seán Tadhg Ó Gairbhí, Eagarthóir, Tristan Rosenstock, 

Bridget Bhreathnach & Máirtín Coilféir, Eagarthóirí Liteartha, Máire 

Ní Fhinneadha, Mark Wickham, Dearthóir, agus Johnswood Press, 

Clódóirí, agus na scríbhneoirí a bhíonn ag plé leis an iris;  

 COMHARÓg: Áine Ní Ghlinn, Eagarthóir agus Mark Wickham, 

Dearthóir;  

 COMHARTaighde: Máirín Nic Eoin agus Máirtín Coilféir, eagarthóirí;  

 Portráidí na Scríbhneoirí Gaeilge: Deirdre Davitt, Breandán Mac 

Craith, Anna Davitt agus teaghlach Mháire Uí Mhaicín.  

 Na scríbhneoirí, léitheoirí, cóipeagarthóirí, dearthóirí agus clódóirí 

éagsúla a bhí ag plé le LeabhairCOMHAR.   

 

Stiúrthóirí COMHAR 

26 Meitheamh 2017 

